
Joe Santos amosounos que LIDERA é máis que a suma das súas partes 

O proxecto Catalizador de Oportunidades de Emprego e Emprendemento 

Xove Transfronteirizo (LIDERA) comeza o seu esforzo integrador en 2016, 

froito do traballo conxunto de todos os socios do proxecto.  

“CONECTADOS MULTIPLICAMOS” foi unha das conclusións do relatorio dun 

dos colaboradores do proxecto na presentación da revista e caderno 

““Conectados Sumamos” en decembro de 2019. 

A alma de LIDERA é a mocidade, quen co seu esforzo, traballo, formación e 

dedicación loitou estes anos por atopar solucións á súa vida laboral e 

profesional, por dar resposta ás súas inquedanzas, por poñer en marcha ideas 

e ilusións que conectaran a Galicia e o Norte de Portugal, por amosar no seu 

cotián que é a cooperación transfronteiriza.  



	

 

Cremos que a comunicación é un dos piares fundamentais de calquera 

proxecto, non tanto por amosar cales foron os resultados e obxectivos 

acadados, senón porque serven de referencia para programas que, como 

POCTEP, financian estes proxectos, axudando en novos enfoques e novas 

estratexias de cara ao futuro. Pero tamén é imprescindible visibilizar é dicir 

“facer visible aquilo que non se pode ver a simple vista” na súa forma máis 

metafórica, pois poderán marcar fitos, ás veces, descoñecidos entre a 

poboación. 

A política de comunicación e visibilización do proxecto LIDERA, foi constante 

estes catro anos, estudada e revisada cada ano por mor de poder atinxir á un 

número maior da sociedade.  

Unha das liñas máis intensa foron as 

publicacións sobre as boas prácticas 

“Conectados Sumamos” a través dunha revista 

áxil e moi visual onde a xuventude, en primeira 

persoa, relatou as súas experiencias, cunha 

grande acollida nos eventos onde se distribuíu, 

acompañada dun caderno que tiña unha dobre 

función servir de referencia de novidades e 

utilidade para as notas recollidas nos eventos. 

Estes deseños acompañáronse de vídeos de distintos participantes nalgunha 

das actividades LIDERA, queríamos mostrar, comunicar, dar visibilidade a 

impronta que a nosa mocidade imprimía día a día e que puidera servir de 

exemplo a outras persoas. 

 

Así no primeiro trimestre de 2020 principiamos a traballar moito máis 

seriamente nas redes sociais, redes que estaban moi próximas á xuventude , 

redes que eles mesmos utilizan para comunicarse. Fixemos un especial 

fincapé editando as publicacións e vídeos durante este período. Cada semana 



	

publicamos unha entrevista e un artigo dun mozo galego e outro portugués, 

tendo gran repercusión e seguimento, respondendo así a unha das 

preocupacións que tiña a Fundación Galicia Europa e os socios do proxecto, 

a accesibilidade e visibilidade na maioría das redes sociais, querendo alcanzar 

un efecto multiplicador importante non só entre socios do proxecto ou 

institucións/empresas/entidades que se benefician dun POCTEP senón en 

toda a sociedade europea, e continuamos a traballar nesta campaña de 

divulgación e comunicación forte e seria. 

 

 

 

 

 

 

 

 

 

 

Nesta última fase seguiremos apostando no labor de dar a coñecer as 

actividades de LIDERA co fin de asegurar a consecución dos obxectivos do 

mesmo e especialmente desde a Fundación Galicia Europa traballamos na 

estratexia común de divulgación de resultados e seguimento daquelas 

iniciativas relevantes como experiencias desenvolvidas para a súa réplica e 

efecto multiplicador en todas as zonas transfronteirizas da Unión Europea. 

 



	

 

 

 

 

 

 

 

 

 

 

 

 


